
ᐊᑭᓕᕐᑐᐃᒍᑏᑦ  ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᖓᓂᒃ 
 
ᐱᓇᓱᕝᕕᒃ ᑲᒪᔪᖅ : 
ᐃᓘᓐᓈᒍᑦ ᐊᐅᓚᑦᓯᕕᒃ  

ᐊᖏᕐᑐᖅ : 
 

ᑲᔪᓯᒃᑫᔨᒻᒪᕆᒃ 

ᐊᑐᓯᓂᖓᑕ  ᐅᓪᓗᖓ :  
ᒫᑦᔨ  7, 1991 

ᐋᕐᕿᒋᐊᕐᑐᑦ : 
ᒫᑦᔨ 18, 1997, ᒫᑦᔨ  24, 1998, ᔫᓂ 12, 2000, 
ᔫᓂ 13, 2002, ᔫᓂ 16, 2006, ᔫᓂ 16, 2008, 
ᔫᓂ 9, 2009, ᔫᓂ 18, 2012, ᔫᓂ 27, 2014, ᔫᓂ 
20, 2016, ᑎᓯᒻᐱᕆ 14, 2021 ᐊᒻᒪᓗ ᔪᓓ 29, 
2025 

ᑕᑯᔭᑦᓭᑦ: 
CC 90/91-76 
CC 96/97-42  
CC 97/98-45 
CC 1999/2000-37 
CC 2001/02-47 
CC 2005/2006-51 
CC 2007/2008-29 
CC 2008/2009-41 
CC 2011/2012-27 
CC 2013/2014-60 
CC 2015/2016-56 
CC 2021-2022-38 
CC 2025-2026-06 

 

 
ᑐᑭᑖᕈᑎ CC 2015/2016-56 

(ᑐᑭᓯᓐᓇᓯᐊᖁᔨᒧᑦ ᐃᒣᒻᒫᖏᑦ ᐲᕐᑕᐅᓯᒪᔪᑦ ᑖᒃᑯᓇᖕᖓᑦ ᐊᓪᓚᓂᒃ ᐊᒻᒪᓗ ᑖᒃᑯᐊ ᐃᓚᖃᕐᒥᓱᑎᒃ ᑭᖑᓂᐊᒍᑦ 
ᐋᕐᕿᒋᐊᕈᑕᐅᖃᑦᑕᓯᒪᔪᓂᒃ) 

 
ᐃᒫᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (KRG) ᑭᒡᒐᖓ ᐱᔪᑦᓴᒫᖑᓂᐊᕐᑎᓗᒍ ᑲᑎᒪᐅᑎᓂᒃ $440-ᓂᒃ ᖃᐅᑕᒫᑦ 
ᑲᑎᒪᔩᑦ ᐅᕝᕙᓘᓐᓃᑦ ᐳᕐᑐᓂᕐᓭᑦ ᑲᑎᒪᔩᑦ ᑲᑎᒪᓂᖏᓐᓂ ᐁᓯᒪᕕᖏᓐᓂ ᐃᓘᓐᓈᓱᒋᑦ, ᐃᓚᖃᕐᑎᓗᒍ 
ᐊᐅᓪᓚᑲᑦᑕᓂᖓᑕ ᐅᓪᓗᖏᓐᓂᒃ, ᐊᒻᒪᓗ ᑖᒃᑯᐊ ᐅᓄᕐᓂᖓᑕ ᕿᑎᕐᖃᖏᓐᓂᒃ: $220-ᓂᒃ:  
 

• ᐊᑐᓂ ᐅᖃᓕᒪᐅᑎᒃᑯᑦ ᑲᑎᒪᓂᕐᒧᑦ ᐃᓚᐅᕕᖓᓄᑦ;  
• ᐊᑦᔨᐅᖏᑦᑐᖅ ᑲᑎᒪᓂᖅ ᐁᓯᒪᓂᖓᓂᒃ ᐊᑐᕆᐊᖃᕐᐸᑦ ᐅᓪᓗᓕᒫᖑᖕᖏᑐᖅ; 
• ᐳᕐᑐᓂᕐᓭᑦ ᑲᑎᒪᔩᑦ ᑲᑎᒪᓂᖓ ᐊᑕᐅᑦᓯᑰᖃᑕᐅᑉᐸᑦ ᐃᓕᓴᕐᓂᓕᕆᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖓᓄᑦ. 

 
ᐃᒫᒃ ᐊᑭᑦᑐᕆᐊᕈᑎᒥᒃ ᐋᕐᕿᑕᐅᔪᖃᕐᓂᐊᑎᓐᓇᒍ ᑖᒃᑯᓄᖓ ᑲᑎᒪᔨᐅᒍᑎᓂᒃ ᐊᑭᓖᒍᑎᓄᑦ.  
 
ᐃᒫᒃ KRG-ᑯᑦ ᑭᒡᒐᖓ ᐊᓐᓀᔪᖅ ᑲᑎᒪᓂᐅᑉ ᐅᓪᓗᖓᑕ ᐃᓚᖓᓂᒃ ᑕᑯᖃᑦᑕᓂᐊᕐᑎᓗᒍ ᑲᑎᒪᐅᑎᑖᖓᑕ 
ᐃᑭᓕᐅᒥᓂᖓᓂᒃ ᒪᓕᓪᓗᓂ ᑌᒃᑯᓂᖓᑦᓭᓇᖅ ᓂᐳᕐᑎᒋᐊᓕᓐᓂᒃ ᐊᑐᕐᑐᓂᒃ ᐃᓕᓴᕐᓂᓕᕆᓂᕐᒧᑦ ᑭᒡᒐᑐᕐᑎᓄᑦ 
ᐃᓚᐅᔪᓄᓪᓗ ᐳᕐᑐᓂᕐᓴᓂ ᑲᑎᒪᔨᓂ, ᒪᓕᓪᓗᒍ ᐃᓚᖓ 5 ᒪᓕᒐᕐᒥ ᐱᑦᔪᑎᓕᒻᒥ ᐊᑭᓕᕐᑐᐃᒍᑎᓂᒃ ᐳᕐᑐᓂᕐᓴᓄᑦ 
ᑲᑎᒪᔨᓄᑦ ᐃᓚᐅᔪᓂᒃ ᐊᒻᒪᓗ ᐊᓯᖏᓐᓂᒃ ᑭᒡᒐᑐᕐᑎᓂᒃ ᐊᒻᒪᓗ ᐃᓚᖏᑦ 3-ᒥᒃ 7-ᒧᑦ ᐋᕐᕿᒋᐊᕐᑕᕈᑎᓂ 
ᐊᑐᕐᑎᓯᓂᕐᒧᑦ ᒪᓕᒐᕐᒥᒃ ᐱᑦᔪᑎᓕᒻᒥᒃ ᐊᑭᓕᕐᑐᐃᒍᑎᓂᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐃᓚᐅᔪᓂᒃ ᐊᒻᒪᓗ ᐊᓯᖏᓐᓂᒃ 
ᑭᒡᒐᑐᕐᑎᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ, ᑕᑯᑦᓴᐅᓂᖓ ᒪᓕᓪᓗᒍ ᒪᓕᑦᑎᒥ ᐊᒧᓯᒍᑎᒥ. 

ᐃᒫᒃ ᑖᓐᓇ ᑐᑭᑖᕈᑎ ᐊᑐᕐᓂᖃᓯᑎᓪᓗᒍ ᔭᓄᐊᕆ 1, 2022-ᒥ ᒪᓕᓪᓗᒍ ᑐᑭᑖᕈᑎ CC 2021-2022-38 ᐅᓪᓗᖓ 
ᑎᓯᒻᐱᕆ 14, 2021. 

ᐊᒧᔪᑦ ᒪᓕᒐᕐᒥᒃ ᐱᑦᔪᑎᓕᒻᒥᒃ ᐊᑭᓕᕐᑐᐃᒍᑎᓂᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐃᓚᐅᔪᓂᒃ ᐊᒻᒪᓗ ᐊᓯᖏᓐᓂᒃ 
ᑭᒡᒐᑐᕐᑎᓂᒃ 
 
5. ᐁᓯᒪᓂᖅ ᐊᒻᒪᓗ ᐊᑭᓕᐅᑏᑦ ᐋᕐᕿᒋᐊᕈᑎᖏᑦ 
 

• ᑲᔪᓯᒃᑫᔨᒻᒪᕆᒃ ᐃᑉᐱᒍᓱᓐᓂᐊᑐᖅ ᖃᑦᓯᕕᑦᓱᑎᒃ ᐁᓯᒪᓂᖏᓐᓂᒃ. 
• ᐊᑭᓕᐅᑏᑦ ᑌᒃᑯᓄᖓ ᓄᐃᖕᖏᑐᓄᑦ ᑲᑎᒪᓂᕐᓂ ᖃᐅᔨᑎᑦᓯᒍᑕᐅᓯᒪᑦᓯᐊᑐᓂ, ᐃᓱᒪᒋᔭᐅᑦᓱᑎᒃ 

ᐱᑦᔪᑎᖃᕋᑎᒃ ᐊᐅᓚᒋᐊᓪᓚᕕᖃᖕᖏᑕᒥᓂᒃ ᑲᑎᒪᔨᓄᑦ ᐅᕝᕙᓘᓐᓃᑦ ᐳᕐᑐᓂᕐᓴᓄᑦ ᑲᑎᒪᔨᓄᑦ, 
ᐃᑭᓕᒋᐊᕐᑕᐅᓂᐊᕐᑐᑦ ᓄᐃᖕᖏᓂᖓᓄᑦ ᓈᒻᒪᑐᓂᒃ. 

• ᐁᓯᒪᓂᖅ ᖃᓗᓯᕗᖅ ᐃᓚᐅᓂᕐᒥᒃ ᐅᓪᓗᓕᐅᕐᓯᒪᔪᓂ ᐅᕝᕙᓘᓐᓃᑦ ᐊᑦᔨᐅᖏᑦᑐᓂ ᐅᖃᓕᒪᐅᑎᒃᑯᑦ 
ᑲᑎᒪᓂᕐᓂ. 

 
ᐳᕐᑐᓂᕐᓴᓂ ᑲᑎᒪᔨᐅᑉ ᓄᐃᖕᖏᓂᖓ ᐅᕝᕙᓘᓐᓃᑦ ᐊᑐᐃᓐᓇᐅᖏᓐᓂᖓ ᐃᓱᒪᒋᔭᐅᑉᐸᑦ ᓱᓕᒍᑎᖃᖕᖏᒋᐊᖓᓂᒃ 
ᑖᓐᓇ ᒪᓕᒐᖅ ᐊᑐᕐᑎᑕᐅᓂᖓᑕᓗ ᐋᕐᕿᒋᐊᓪᓛᕈᑎᖏᑦ ᒪᓕᓪᓗᒋᑦ, ᐊᑭᓕᕐᑕᐅᒍᑎᖓ ᐃᑭᓕᒋᐊᕐᓂᐊᑐᖅ ᒪᓕᓪᓗᓂ 
ᑕᒪᑐᒥᖓ ᐊᒻᒪᓗ ᐊᑯᓂᕆᓂᖓᓂᒃ ᑲᑎᒪᓂᕐᒥ ᓄᐃᑕᖕᖏᓂᖓᓄᑦ. 
 
(ᒪᓕᓪᓗᒍ ᐋᕐᕿᒋᐊᕐᑕᐅᓂᖓ ᑐᑭᑖᕈᑎᒧᑦ 2003/04-53 ᐅᓪᓗᖓ ᔫᓂ 15, 2004) 
 
ᐃᑉᐱᒋᔭᑦᓴᖅ: ᑐᑭᓯᒋᐊᓪᓚᕈᒪᒍᕕᑦ, ᑕᑯᓗᒋᑦ ᐋᕐᕿᒋᐊᕐᑕᕈᑏᑦ ᐊᑐᕐᑎᓯᓂᕐᒧᑦ ᒪᓕᒐᕐᒥᒃ ᐱᑦᔪᑎᓕᒻᒥᒃ 

ᐊᑭᓕᕐᑐᐃᒍᑎᓂᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐃᓚᐅᔪᓂᒃ ᐊᒻᒪᓗ ᐊᓯᖏᓐᓂᒃ ᑭᒡᒐᑐᕐᑎᓂᒃ ᑲᑎᕕᒃ 
ᐃᓕᓴᕐᓂᓕᕆᓂᕐᒥ. 

ᐊᒧᔪᑦ ᐋᕐᕿᒋᐊᕐᑕᕈᑎᓂᒃ ᐊᑐᕐᑎᓯᓂᕐᒧᑦ ᒪᓕᒐᕐᒥᒃ ᐱᑦᔪᑎᓕᒻᒥᒃ ᐊᑭᓕᕐᑐᐃᒍᑎᓂᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ 
ᐃᓚᐅᔪᓂᒃ ᐊᒻᒪᓗ ᐊᓯᖏᓐᓂᒃ ᑭᒡᒐᑐᕐᑎᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ. 
 
3. ᒪᓕᒉᑦ ᐊᐅᓚᑦᓯᔪᑦ ᐁᓯᒪᓂᕐᒥᒃ ᑲᑎᒪᓂᕐᓂ 
 

3.1. ᐁᒋᐊᖃᕐᓂᖅ 
 

3.1.1. ᒪᓕᓪᓗᒍ ᐃᓚᖓ 5.22 ᐅᕙᓂ KSB-04 ᒪᓕᒐᖓᓂ ᑭᒡᒐᑐᕐᑏᑦ ᐱᑦᓯᐊᕋᓱᓐᓂᖓᓄᑦ ᐊᒻᒪᓗ 
ᖃᓄᐃᓘᕐᓂᖓᓄᑦ, ᑭᒡᒐᑐᕐᑏᑦ ᐁᓯᒪᖃᑦᑕᕆᐊᖃᕐᖁᑦ ᑲᑎᒪᓂᓕᒫᓂ ᓱᓇᓐᓂᐊᑎᐅᓂᖓᓄᑦ 
ᐊᑦᑐᐊᔪᓂ, ᐃᓚᖃᕐᑎᓗᒋᑦ: 

• ᑭᒡᒐᑐᕐᑏᑦ ᑲᑎᒪᔨᖏᑕ ᑲᑎᒪᓂᖏᓐᓂᒃ 
• ᐳᕐᑐᓂᕐᓭᑦ ᑲᑎᒪᔩᑦ ᑲᑎᒪᓂᖏᓐᓂᒃ 
• ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐲᑦ ᑲᑎᒪᓂᖏᓐᓂᒃ 
• ᐊᓯᖏᓐᓂᒃ ᓇᐅᑐᐃᓐᓇᓂᒃ ᑲᑎᒪᓂᕐᓂᒃ ᐊᑑᑎᒥᒍᑦ ᐁᓯᒪᕕᒋᒋᐊᓕᒻᒥᓂᒃ 

3.1.2. ᒪᓕᓪᓗᒍ ᐃᓚᖓ 5.22 ᐅᕙᓂ KSB-04 ᒪᓕᒐᖓᓂ ᑭᒡᒐᑐᕐᑏᑦ ᐱᑦᓯᐊᕋᓱᓐᓂᖓᓄᑦ ᐊᒻᒪᓗ 
ᖃᓄᐃᓘᕐᓂᖓᓄᑦ, ᑭᒡᒐᑐᕐᑏᑦ ᓱᕐᖁᐃᖃᑦᑕᕆᐊᖃᕐᖁᑦ ᐅᐸᓗᕈᓐᓀᓗᑎᒃ ᐁᓂᕐᒥᓂᒃ ᐊᒻᒪᓗ 
ᐁᓯᒪᖏᓐᓇᕆᐊᖃᕐᖁᑦ ᑲᑎᒪᓂᓕᒫᒥ, ᓱᓕᔪᒥᒃ ᐱᑦᔪᑎᖃᖕᖕᑐᐊᕈᑎᒃ ᐁᓯᒪᖕᖏᓂᕐᒥᓄᑦ. 

 
4. ᓄᐃᖕᖏᒍᑎᒥᒃ ᑐᓴᕐᑎᓯᓂᖅ ᐊᒻᒪᓗ ᑐᑭᑖᕐᓂᐅᑉ ᐱᐅᓯᖓ 
 

4.1. ᐊᖓᔪᕐᖄᒥᒃ ᖃᐅᔨᑎᑦᓯᓂᖅ 
 

4.1.1. ᑭᒡᒐᑐᕐᑏᑦ ᖃᐅᔨᑎᑦᓯᓴᐅᑎᒋᒋᐊᖃᕐᖁᑦ ᐊᖓᔪᕐᖄᒥᒃ ᑲᑎᒪᓂᕐᒧᑦ ᓄᐃᒍᓐᓇᖏᑐᐊᕈᑎᒃ ᐊᒻᒪᓗ 
ᐱᑦᔪᑎᒥᓂᒃ ᓄᐃᑦᓯᒋᐊᖃᕐᖁᑦ ᐊᓪᓚᓯᒪᑎᓪᓗᒋᑦ ᐅᖃᐅᑦᔨᓱᓂ ᖃᐅᔨᑎᑦᓯᓂᖓᑕ ᑭᖑᓂᐊᒍᑦ.  

 
4.1.2. ᐊᖓᔪᕐᖄᖅ ᐅᖃᕐᕕᐅᒍᓐᓇᖏᑉᐸᑦ, ᑭᒡᒐᑐᕐᑎ ᖃᐅᔨᑎᑦᓯᒋᐊᓕᒃ ᑲᔪᓯᒃᑫᔨᒻᒪᕆᒻᒥᒃ 

ᐅᕝᕙᓘᓐᓃᑦ ᐊᓪᓚᑎᒻᒪᕆᒻᒥᒃ. 
 

4.2. ᑲᑎᒪᔩᑦ ᐊᒻᒪᓗ ᐳᕐᑐᓂᕐᓭᑦ ᑲᑎᒪᔩᑦ ᐊᑑᑎᖏᑦ 
 

4.2.1. ᑲᑎᒪᔩᑦ ᑐᑭᑖᕐᑎᐅᕗᑦ ᐳᕐᑐᓂᕐᓴᓂ ᑲᑎᒪᔨᓂ ᐃᓚᐅᔫᑉ ᓄᐃᖕᖏᓂᖓ ᓱᓕᔪᒥᒃ ᐱᑦᔪᑎᖃᕐᒪᖔᑦ 
ᐅᕝᕙᓘᓐᓃᑦ ᐱᑦᔪᑎᖃᖕᖏᒪᖔᑦ. 

 
4.2.2. ᐳᕐᑐᓂᕐᓭᑦ ᑲᑎᒪᔩᑦ ᑐᑭᑖᕐᑎᐅᕗᑦ ᑭᒡᒐᑐᕐᑎᐅᑉ ᓄᐃᖕᖏᓂᖓ ᓱᓕᔪᒥᒃ ᐱᑦᔪᑎᖃᕐᒪᖔᑦ 

ᐅᕝᕙᓘᓐᓃᑦ ᐱᑦᔪᑎᖃᖕᖏᒪᖔᑦ. 
 

4.2.3. ᐊᑐᓂ ᑌᒣᓕᖓᐅᑎ ᕿᒥᕐᕈᔭᐅᕗᖅ ᐃᒻᒥᒍᑦ ᐃᓛᒃᑯᑦ ᓱᓕᓂᖓ ᕿᓂᕐᓱᒍ. 
 
5. ᐱᑦᔪᑎᖃᕐᓱᑎᒃ ᓄᐃᖕᖏᑐᑦ 

ᐃᑉᐱᒋᔭᑦᓴᖅ: ᐆᑦᑐᕋᐅᑏᑦ ᑕᒡᒐᓂ ᐊᑐᕐᑐᑦ ᐃᓘᓐᓈᒍᑦ ᑐᑭᒧᐊᒍᑎᐅᑐᐃᓐᓇᓱᑎᒃ.  
 
ᑭᒡᒐᑐᕐᑎᐅᑉ ᐊᑭᓕᕐᑐᑕᐅᒍᑎᖏᑦ ᒪᑭᑌᓐᓇᓚᖓᔪᑦ ᐃᒣᓕᖓᔪᖃᕐᑎᓗᒍ: 
 

ᐊᐅᓪᓚᓂᕐᒧᑦ ᐃᓱᐃᓪᓕᕈᑏᑦ: 
 
ᑭᒡᒐᑐᕐᑎ ᓅᒍᓐᓇᖏᑉᐸᑦ ᓯᓚᐅᑉ ᐱᐅᖕᖏᓂᖓ ᐱᑦᔪᑕᐅᑎᓪᓗᒍ. 
ᖃᖓᑦᑕᔫᖅ ᐊᐅᓪᓚᕈᓐᓇᖏᑉᐸᑦ ᐱᑦᔪᑎᖃᕐᑎᓗᒍ ᓯᓚᒥᒃ, ᐊᐅᓚᐅᑦᔮᓂᕐᒥᒃ, ᐊᓯᐊᒍᓪᓘᓃᑦ ᐱᒻᒪᕆᓐᓂᒃ 
ᑭᖑᕙᕈᑎᓂᒃ. 
 
ᐊᖏᕐᑕᐅᒪᔪᑦ ᑲᑎᒪᓃᑦ: 
 
ᑭᒡᒐᑐᕐᑎ ᐁᓯᒪᒋᐊᖃᕐᐸᑦ ᐊᓯᐊᓂ ᑲᑎᒪᓂᕐᒥ ᐃᓚᐅᑎᓪᓗᒍ ᐊᑑᑎᖓᓄᑦ ᐊᒻᒪᓗ ᐊᖏᕐᑕᐅᒪᑉᐸᑦ 
ᑌᒣᓚᖓᓗᓂ. 
 
ᐃᓄᒻᒧᐊᓕᖓᔪᑦ ᐅᐃᒪᓇᕐᑐᐃᑦ: 
ᖃᓂᒪᒃ, ᐋᓐᓂᐊᓯᐅᕐᑎᓂᒃ ᑕᑯᒋᐊᖃᕐᓂᖅ, ᐃᓚᒋᔭᐅᑉ ᐃᓅᒍᓐᓀᓂᖓ, ᐊᓯᐊᓘᓐᓃᑦ ᐅᐃᒪᓇᕐᑐᖅ, 
ᑭᒡᒐᑐᕐᑎ ᖃᐅᔨᑎᑦᓯᓚᐅᕐᐸᑦ ᐊᖓᔪᕐᖄᒥᒃ ᐱᕕᑖᑦᓴᑐᐊᕈᓂ. 

 
6. ᐱᑦᔪᑎᖃᖕᖏᑐᑦ ᓄᐃᖕᖏᒍᑏᑦ 
 
ᐃᑉᐱᒋᔭᑦᓴᖅ: ᐆᑦᑐᕋᐅᑏᑦ ᑕᒡᒐᓂ ᐊᑐᕐᑐᑦ ᐃᓘᓐᓈᒍᑦ ᑐᑭᒧᐊᒍᑎᐅᑐᐃᓐᓇᓱᑎᒃ.  
 
ᑭᒡᒐᑐᕐᑎᐅᑉ ᐊᑭᓕᕐᑐᑕᐅᒍᑎᖏᑦ ᐃᑭᓪᓕᑎᕐᑕᐅᒍᓐᓇᓚᖓᔪᑦ ᐃᒣᓕᖓᔪᖃᕐᑎᓗᒍ. 
 

• ᑭᒡᒐᑐᕐᑎ ᐃᑭᖕᖏᐸᑦ ᖃᖓᑦᑕᔫᒧᑦ ᓱᕐᖁᐃᑐᓂᒃ ᐊᐅᓪᓚᕈᑎᑦᓴᖃᕋᓗᐊᕐᓱᓂ. 
• ᑭᒡᒐᑐᕐᑎ ᖃᖓᑦᑕᓂᑦᓴᒥᓂᒃ ᐊᓐᓀᐸᑦ ᑲᒪᒡᒋᓗᓐᓂᑯᒥᓄᑦ. 
• ᑭᒡᒐᑐᕐᑎ ᐊᓪᓗᐃᐸᑦ ᑲᑎᒪᓂᕐᒥᒃ ᐃᓚᖓᓂᓪᓘᓃᑦ ᐱᑦᔪᑎᖃᕐᓱᓂ ᐊᑦᑐᐊᖏᑦᑐᒥᒃ ᐊᑑᑎᖓᓄᑦ. 
• ᑭᒡᒐᑐᕐᑎ ᐊᓐᓀᐸᑦ ᑲᑎᒪᓂᐅᑉ ᐃᓚᖓᓂᒃ ᐊᐅᓪᓚᑐᕕᓂᐅᑦᓱᓂ ᐃᓚᐅᓂᐊᕋᒥ ᑌᑲᓂ. 
• ᑭᒡᒐᑐᕐᑎ ᓯᓂᑯᑖᓗᐊᕐᐸᑦ ᐅᕝᕙᓘᓐᓃᑦ ᐊᓂᑉᐸᑦ ᑲᒪᒋᐊᕐᑐᓗᓂ ᓱᓇᒐᓚᓐᓂᒃ ᐊᑑᑎᖓᓄᑦ ᐊᑦᑐᐊᖏᑦᑐᓂᒃ 

ᑲᑎᒪᖏᓐᓇᑎᓪᓗᒋᑦ. 
 
7. ᐃᑭᓪᓕᑎᕆᐅᑏᑦ ᓄᐃᖕᖏᒍᑎᓄᑦ 
 

7.1. ᑭᒡᒐᑐᕐᑎ ᖃᐅᕐᓯᕕᐅᓂᐊᕐᑐᖅ $200-ᓂᒃ ᐊᑐᓂ ᐅᓪᓗᒧᑦ ᐃᓗᐃᑦᑐᒧᑦ ᓄᐃᖕᖏᒍᑎᖓᓄᑦ ᑲᑎᒪᔩᑦ 
ᑲᑎᒪᓂᖓᓄᑦ. ᓄᐃᖕᖏᓂᖅ ᐅᓪᓗᓕᒫᒧᑦ ᐊᑯᓂᐅᖕᖏᓂᕐᓴᒥᒃ ᑭᖑᓂᖃᓚᖓᔪᖅ ᓇᓕᕐᖁᐊᖓᓂᒃ 
ᖃᐅᕐᓯᒍᑎᒥᒃ (ᐃᒫᒃ, ᐅᓪᓘᑉ ᓇᑉᐸᖓᓂ ᓄᐃᖕᖏᓂᖅ = $100). 

7.2. ᐃᓚᐅᔪᖅ ᐳᕐᑐᓂᕐᓴᓂ ᑲᑎᒪᔨᓂ ᐊᑭᓕᕐᑕᐅᒍᑎᒥᓂᒃ ᐃᑭᓪᓕᑎᕐᑕᐅᔨᐊᖃᕐᓂᐊᑐᖅ ᒪᓕᑦᑎᓗᒍ ᑲᑎᒪᓂᕐᒥ 
ᐁᓯᒪᖕᖏᓂᖓᑕ ᐊᑯᓂᕆᓂᖓᓂᒃ. 

 
7.3. ᑖᒃᑯᐊ ᐃᑭᓕᑎᕆᐅᑏᑦ ᐊᑐᕐᑐᑦ ᑕᒪᖏᓐᓂ ᐱᐅᓯᑐᐃᓐᓇᓂ ᐊᑦᔨᐅᖏᑦᑐᓂᓗ ᑲᑎᒪᓂᕐᓂ ᑲᑎᒪᔨᓄᑦ ᐊᒻᒪᓗ 

ᐳᕐᑐᓂᕐᓴᓄᑦ ᑲᑎᒪᔨᓄᑦ. 
 

7.4. ᐃᓚᐅᔪᖅ ᐳᕐᑐᓂᕐᓴᓂ ᑲᑎᒪᔨᓂ  ᐅᕝᕙᓘᓐᓃᒃ ᑭᒡᒐᑐᕐᑎ ᐊᓐᓀᐸᑦ ᑲᑎᒪᓂᐅᑉ ᐃᓚᖓᓂᒃ ᐁᓯᒪᑦᓱᓂ 
ᐊᓯᐊᓂ ᑲᑎᒪᓂᕐᒥ ᑎᒥᐅᑉ ᐊᓯᐊᓄᑦ, ᑕᒪᓐᓇᓗ ᐁᓯᒪᖕᖏᓂᖓ ᓱᓕᔪᒥᒃ ᐱᑦᔪᑎᖃᕆᐊᖓ ᑕᑯᔭᐅᑉᐸᑦ, 
ᖃᐅᕐᑕᐅᔪᑦ ᐊᑦᔨᐅᓂᐊᕐᑐᖅ ᖃᑦᓯᓂᒃ ᐊᑭᓕᕐᑕᐅᓂᖓᓄᑦ ᑭᓯᐊᓂ ᑌᑦᓱᒧᖓ ᑎᒥᒧᑦ ᐊᓯᐊᓄᑦ. 

 
7.5. ᑲᑎᒪᔨᐅᓂᕐᒧᑦ ᐊᑭᓕᐅᑏᑦ ᐃᓘᓐᓇᑎᒃ ᐊᑭᓕᕇᕐᓂᐸᑕ, ᖃᐅᕐᑎᒋᐊᓕᒃ ᐊᑐᖕᖏᕖᕈᕐᓂᐊᑐᖅ ᑭᖑᓪᓕᒧᑦ 

ᐊᑭᓕᐅᑎᒧᑦ. 


